
  యుద్ధకాండము





నాయింద్రజిత్తు రౌ  - ద్రాస్త్ర మేయుటయుఁ 

జాయగా వారణా - స్త్రముఁ బ్రయోగింప 

సౌమిత్రి గనుచుండ - సరివోరె రెండు 

భీమావహంబులోఁ - బేనుక వడియె 

నసురేంద్రసుతుఁ డన - లాస్త్ర మేయుటయు 

నసముతో మగధక - న్యా కుమారకుఁడు 

సౌరాస్త్ర మేసినఁ - జదలున రెండు 

పోరాడి జంటగాఁ - బొలిసినఁ జూచి 

యాసురాస్త్రంబు మ - హాసురుండేయ 

నాసన్న దివ్య శ - స్త్రాస్త్రమై రాఁగ 8780

యూర్మిళావిభుఁడు వా - యు మహాస్త్ర మేసి 

నిర్మూలితము చేసి - నిలువక మీఱి 

యేచి పైరాఁగ మ - హేశ్వరాస్త్రంబు 

వైచిన నదివచ్చి - వారించి దాని 

దివ్యాస్త్రముల వారె - దిర్చి పోరాడ 

దివ్యులు మౌనులు - దేవర్షివరులు 

చేరి సౌమిత్రి నా - శీర్వదింపుచును 

"వీరాగ్రగణ్య ! యీ - విమతు నీ వేళ 

నడఁగింపు మొక యమో - ఘాస్త్రంబుఁ దొడిగి 

విడువకుమీ యని - వినఁ బల్కుచుండ 8790

మఖవ నిర్మితము స - మస్తాస్త్ర  రాజ 

మఖిల లోకారాధ్య - మరిదురాసదము 

అప్రతిహతము ని - రస్త నిశాట 

మప్రమేయమునై న - యైంద్రాస్త్ర మేర్చి

